
HYRJE

Organizata AIS / Open Data Albania po zbaton projektin me titull Monitorim Qytetar dhe Transparencë mbi Kontraktor të Bashkive për Shërbime dhe Investime Publike. Projekti mbështetet nga Leviz Albania për periudhën kohore Janar – Dhjetor 2021. Një nga aktivitetet e këtij projekti është cikli i trajnimeve për Rritje Kapacitetesh dhe Fuqizim të aktorëve civil Aktivist Antikorrupsion. Forcim i Aktivizmit Civil me fokus Shpërndarjen e Parasë Publike. Ky event do të zbatohet në semestrin Shtator – Nëntor 2021. Target grup janë aktorë civil, gazetar që qytetar aktivist në pesë bashkitë e Qarkut të Tiranës. Për planifikim, zbatimin, vlerësim dhe raportim sa më teknik të këtij Aktiviteti, po hartohet kjo Draft Kurrikul si instrument që mundëson zbatimin e aktivitetit dhe arritjen e treguesve sasiorë dhe cilësor. Në përputhje me objektivat e synuara për këtë aktivitet puna për hartimin e kurikulës fillon tek  praktika të mira në monitorim nga ana e shoqërisë civile, të shpenzimeve publike dhe shpërndarjes së tyre përmes kontraktimit. Prezantimi i instrumenteve për monitorim, shembujve të reagimit dhe modeleve të aktivizmit janë element që do të marrin theks në hartimin dhe zbatimin e Kurikulës.
PËRMBLEDHJE
Përvoja dhe Praktika  e Mirë në Monitorim. Përvoja në monitorimin e shpenzimeve dhe prokurimeve publike në përgjithësi, është e larmishme dhe mjaft specifike sipas kontekstit. Megjithëse ka larmishëm “Metodologji” dhe “Tools” (mjete, instrumente) që përdoren dhe shkëmbehen në shkallë ndërkombëtare
, përdorimi i tyre dhe mbi të gjitha, suksesi i tyre varet shumë nga specifikat e kontekstit lokal. Përgjithësisht aktivitetet më të mira dhe me më shumë impakt që promovojnë transparencën dhe llogaridhënien në financat dhe kontraktimet publike janë zhvilluar në nivel lokal, nga po ata qytetarë, zyrtarë, gazetarë dhe aktivistë që kanë interesa të lidhura për këtë problem.

EKSPERIENCA E MËPARSHME

Në nivel lokal instrumentet e monitorimit janë gjithashtu aktive dhe të konsoliduara. Mes tyre do të përmenden:

· Financat Vendore një portal me të dhëna mbi të ardhura, shpenzime, strukturë buxheti për Bashkitë. financatvendore.al   

· Prokurime Transparente faqe me të dhëna , dokumente dhe informacion për të gjitha Tenderët e Bashkive dhe Ndërmarrjeve të Vartësisë. Për secilin tender është krijuar një Pasaportë në formatin opendata (e shkarkueshme për ripërdorim). Web Faqe funksionon si databazë dhe përveç monitorimit, veprimi përshkallëzon në denoncim dhe raportim të riskut për tender korruptiv. Kjo përmes algoritmit të vlerësimit të potencialit për pa rregullsi RedFlag Index. Ky redflag algoritëm, bën të mundur që të bëhet edhe vlerësimi i bashkive sa i përket performancës në prokurime.  DataBaza për Tendera http://www.openprocurement.al/sq/tender/list dhe Algoritmi sipas Risut në Tenderim Bashki http://www.openprocurement.al/sq/index/redflag .
· TransaksioneThesari është databaza me të dhëna për çdo pagesë thesari nga institucionet Buxhetore dhe konkretisht 61 Bashkitë. Përdoruesi aty mund të njihet me të dhëna për pagesa në vlerë, datë, përshkrim, kategori shpenzime etj. Kështu përmbushet përshkrimi Ku shkojnë paratë e taksapaguesve.   http://spending.data.al/sq/treasury/localgovernment 
· Kontraktor Bashki është një databazë me të dhëna , dokumente dhe informacion për çdo Shoqëri Biznesi që ka fituar të drejtën për të qenë kontraktor me Bashkitë në një procedurë tenderimi dhe kontraktimi. http://opencorporates.al/sq/company 
· NdiqPararë është një databazë me informacion social ekonomik dhe të dhëna të hapura. Kjo databazë ka një kategori artikujsh edhe për temën Qeverisje Lokale http://ndiqparate.al/category/bashki-qeverisje-lokale/ 
Ndërsa informimi dhe transparenca kanë modele të mira të instrumenteve, sfida qëndron tek aftësia e të rinjve për ta përdorur informacionin  si pushtet dhe për të dhënë më të mirën në procesin e kërkim – dhënie llogarie, pjesëmarrje në proces dhe reagim dhe aktinizëm si instrument presioni për mirëqeverisje. Për sa i përket implikimeve për trajnimin dhe kurrikulën, ka nevojë për një trajnim për fuqizimin e  krijimtarisë dhe inkurajimit në nivel lokal dhe jo vetëm për "informim" në lidhje me praktikat më të mira. Kjo do të thotë edhe që aspektet "strategjike" të trajnimit janë po aq të rëndësishme sa edhe ato që lidhen me përmbajtjen.

OBJEKTIVA TË SYNUAR

· Forcim i kulturës së monitorimit qytetar ndaj bashkive.

· Aplikimi i instrumenteve antikorrupsion.

· Nxitje e gazetarisë investigative dhe të bazuar në fakte.

· Nxitje për Advokim dhe Aktivizim për shpërndarje më të drejtë (paraja publike dhe kontratat) tek grupet gjinore

· Presion Publik dhe aktivizim për rastet problematike (2 deri 3 raste konkrete ku ndërpritet zhvillimi negativ)
· Katër trajnime në Bashkitë e Qarkut Tiranë.

· 25 deri 30 aktivist apo gazetar të trajnuar nga Bashkia Kamzë; Kavajë; Rrogozhinë; Tiranë dhe Vorë.

STRUKTURA

Në përgjithësi, dhe duke pasur parasysh ato specifika, ekzistojnë disa aspekte që shfaqen vazhdimisht si mësime të nxjerra dhe si praktikat më të mira për përfshirjen e shoqërisë civile
, si mosbashkëveprimi, mospërdorimi i informacionit në nivelin e njohurisë që fuqizon, fragmentimi i pozicioneve, fokusi i gabuar , pamundësia për të punuar në konsistencë kohore etj. Disa aspekte :

· Puna në bashkëpunim midis grupeve të ndryshme e bën veprimin e tyre më të qëndrueshëm sesa organizatat që e bëjnë të gjithë punën të vetme.

· Në ndikimin që ato kanë (bashkëpunimet apo koalicionet), luan rol edhe diversiteti i veprimit. Shpesh OJQ-të dhe format e tjera të përfshirjes së qytetarëve priren të përqafojnë qasje homogjene, pjesërisht ngaqë këto janë qasjet që favorizohen nga donatorët dhe mbështetësit.

· Diversiteti i veprimit është i domosdoshme pikërisht ngaqë mjetet e njëjta nuk funksionojnë gjithmonë kudo dhe kjo vlen edhe brenda një vendi. Kjo do të thotë ndër të tjera se kombinimi i teknikave të ndryshme, si scorecards (kartat e vlerësimit me pikë) të qytetarëve, të dhënat e  hapura, monitorimi i komunitetit, sjellin më shumë efikasitet, etj.

· Kjo gjithashtu do të thotë se qasjet me ose pa bashkëpunimin e qeverisë kanë avantazhe dhe dis-avantazhe, dhe janë specifike sipas kontekstit dhe situatës. Përveç kësaj, kombinimi i tyre mund të ketë më shumë impakt.

· Kur bëhet fjalë për përfshirjen e financave publike, kërkesat për transparencë dhe për pjesëmarrje priren të dalin më vonë gjatë procesit (për shembull kur buxheti është aprovuar ose gjatë kohës që shpenzohet). Sidoqoftë, rreziqet (e shpërdorimit, korrupsionit ose abuzimit) qëndrojnë shpesh në fazat e hershme të procesit (në caktimin e fondeve për nevoja sociale, në përcaktimin e prioriteteve buxhetore dhe gjatë vetë diskutimit të buxhetit) dhe mund të mbikëqyren lehtësisht. Për këtë arsye është mirë që grupet të marrin vendime të informuara në lidhje me ndërhyrjet dhe me përfshirjen në adresimin e sektorëve apo fazave që do të kishin më shumë ndikim.

· E njëjta gjë ndodh në prokurimin publik. Shpesh vëmendja më e madhe përqendrohet në përzgjedhjen e kontraktuesit, kur rreziqet më të mëdha të manipulimit kanë ndodhur në faza të hershme (gjatë vlerësimit të nevojave dhe planifikimit dhe përgatitjes së prokurimit) ose gjatë ekzekutimit të kontratës. Ekzekutimi i kontratës mund të jetë më i vështirë për t'u monitoruar nga shoqëria civile: ajo shtrihet në periudha më të gjata kohore, mund të kërkojë ekspertizë të specializuar teknike (në raste si infrastruktura ose kontratat IT). Megjithatë ekzistojnë strategji që mund të përdoren për të kapërcyer disa nga këto vështirësi ose të paktën për të mundësuar monitorimin brenda kapaciteteve të qytetarëve (duke përfshirë paktet e integritetit, monitorimin e komunitetit, etj.) -

Një problem i vazhdueshëm është gjithashtu motivimi dhe nxitja e përfshirjes së qytetarëve. Për shembull, njëra nga qasjet ka qenë përqendrimi tek "përkthimi" i termave dhe gjuhës së ndërlikuar të buxheteve dhe kontratave në mënyrë që ato të mund të kuptohen edhe nga njerëzit që nuk janë të njohur me ato teknika. Sidoqoftë, ka raste kur realisht ka informacione, të disponueshme dhe të lehta për t'u kuptuar, por që nuk përdoren. 

Për sa më lart, ka gjëra që janë të rëndësishme për trajnime të këtij lloji:

1) Adresimi i motivimit të pjesëmarrësve (pse është e rëndësishme që të përfshihen, çfarë impakti mund të ketë përfshirja e tyre) - PSE
2) Ofrimi fillimisht i përmbajtjes teknike nga një këndvështrim i gjerë (duke pasur parasysh të gjitha fazat, sistemin në tërësi), duke krijuar një bazë që mundëson futjen thellë në detaje teknike në mënyrë të pavarur ose në një fazë të mëvonshme. - ÇFARË
3) Përfshirja e aftësive strategjike në trajnim, duke i bërë pjesëmarrësit të aftë që të mendojnë për masa të ndryshme që mund të ndërmerren – SI
PËRMBLEDHJE

Këtu jepet një përmbledhje e përmbajtjes që do të zhvillohet dhe një përshkrim paraprak i trajnimit.. Mbështetet tek rekomandimi i AIS për të kombinuar metodat gjatë trajnimit dhe për të kryer trajnime interaktive. Përmbajtja dhe ushtrimet duhet të përshtaten sipas profilit të pjesëmarrësve dhe kështu kriteret për suksesin e secilit trajnim mund të ndryshojnë në varësi të profilit të grupit.

Në përputhje me seksionin e mëparshëm, trajnimi adreson 3 aspekte kryesore të shpërndara gjatë trajnimit siç shpjegohet edhe më poshtë:
1. PSE (motivimi)

Çfarë rëndësie ka përfshirja e shoqërisë civile në monitorimin e shpenzimeve, kontraktimeve publike, dhe në promovimin e transparencës në financat publike? Çfarë impakti ka?

Ka institucione publike që kontrollojnë fondet publike, a nuk mjafton kjo? Çfarë ndodh nëse nuk ka përfshirje të shoqërisë civile/qytetarëve?

2. ÇFARË (përmbajtja teknike - shkalla e detaimit duhet të përshtatet sipas pjesëmarrësve)

Shpjegohet mbi Autoritetet e ngarkuara për kryerjen e funksionit përkatës. Në cilat procese/faza lejohet pjesëmarrja e shoqërisë civile në mënyrë të shprehur (eksplicite) dhe në cilat në mënyrë të nënkuptuar (implicite)? Çfarë informacionesh duhet të jepen apo të bëhen publike? Për temat në lidhje me buxhetin kombëtar, buxhetin lokal dhe prokurimin publik duhet të jepen detaje specifike për secilën fazë të procesit.

3. ZBATIMI.

Si zbatohen aktualisht parashikimet ligjore? Çfarë informacioni është aktualisht i ngarkuar për monitorim dhe auditim zyrtar? Në çfarë formati dhe me çfarë kompetencash? Në cilat raste marrin pjesë apo nuk marrin pjesë aktualisht qytetarët ose shoqëria civile? Për temat në lidhje me buxhetin kombëtar, buxhetin lokal dhe prokurimin publik duhet të jepen detaje specifike për secilën fazë të procesit, siç ilustrohet në Grafikët më poshtë.
4. OPSIONET PËR VEPRIM.

Çfarë opsionesh ekzistojnë për përfshirjen dhe veprimin e shoqërisë civile? Kjo vlen si për opsionet e përgjithshme për veprim (pavarësisht asaj që lejon korniza ligjore), ashtu edhe opsioneve konkrete aty ku mund të ketë nevojë të tillë (për shembull në rastet kur ka boshllëqe ligjore ose kur informacioni i disponueshëm nuk përdoret). Ky aspekt i fundit mund të adresohet dhe të theksohet gjatë ushtrimeve në grup. Opsionet e përgjithshme për veprim duhet t'i japin grupit një pasqyrë të asaj çka është e mundur të bëhet.

5. SHEMBUJ KONKRETË
Këtu jepen shembuj të veçantë për ilustrimin e  atyre mundësive për veprim. Kryesisht përdoren shembuj veprimesh/projektesh që bëhen aktualisht në vend, kurse shembuj nga vendet e tjera përdoren në rastet kur nuk ka shembuj lokalë. Nuk është e thënë që në trajnim të përdoren të gjithë shembujt e mundshëm. Ato mund të përzgjidhen sipas interesave të  grupit të pjesëmarrësve (sipas bashkisë apo nëse grupi ka edhe aktivist edhe gazetar jepen për të dy grup profilet) dhe të shtohen gjatë kohës për përdorim të mëtejshëm dhe të azhurnuar.

Fokusi mbetet tek shpenzimet dhe kontraktimet publike. Taksat përmenden vetëm me qëllim ofrimin e një shpjegimi të plotë të buxhetit tek pjesëmarrësit, jo për ta shtjelluar këtë temë për këtë trajnim. Duke e diskutuar çështjen me AIS, të dyja palëve na u duk me vend që në Tiranë të adresohen si çështjet e buxhetit lokal, ashtu edhe ato të buxhetit kombëtar dhe atë vendor, ndërsa për bashkitë e tjera ka kuptim që të përqendrohen kryesisht në procesin e buxhetit lokal.

6. SI (aftësitë strategjike - planifikimi, implementimi dhe vlerësimi i ndërhyrjeve).

Në këtë pjesë, u mëshohet aftësive të hartimit, planifikimit dhe zbatimit të ndërhyrjes. Në varësi të përvojës së pjesëmarrësve, kjo pjesë merr më shumë rëndësi kur pjesëmarrësit kanë njohuri të mjaftueshme për proceset e financave dhe kontraktimeve publike.

Ai synon zgjimin e ndjesisë së qëllimit, aftësive për të ndërhyrje të duhura dhe të qëndrueshme. Në këtë pjesë diskutohen strategjinë, aleancat, burimet dhe vlerësimi i suksesit.
Çfarë nuk bën ky trajnim

Është e rëndësishme që të bëhet e qartë që nga fillimi se cilat janë gjërat nuk ky trajnim nuk ka për qëllim të bëjë. Ndërkohë që përmbajtja do të rafinohet në fazën e finalizimit të kurrikulës, që nga fillimi, trajnimi nuk synon të merret me parimet e financave  publike (të thellohet në detaje teknike). Për shkak të kufizimeve kohore, nuk mund të pritet që trajnimi të informojë plotësisht mbi temën, dhe prezumimi është këto lloj trajnimesh  të motivojnë dhe të inkurajojnë më shumë organizata të fillojnë të punojnë në këtë fushë. Trajnimi mund të stimulojë mësimin autodidakt  në mënyrë që pjesëmarrësit të kenë një kornizë bazë për të kuptuar informacione dhe burime më komplekse dhe teknike nëse ata zgjedhin ta bëjnë këtë.

Për të nxitur angazhim, një trajnim i vetëm nuk do të ishte i mjaftueshëm. Prandaj rekomandohet që të mendoni edhe se si mund të mbështeten pjesëmarrësit në proceset e tyre të të menduarit për të garantuar veprim dhe angazhim.

Sa i përket modelit të trajnimit, sfidë mbetet përshtatja e trajnimit sipas nevojave dhe nivelit të njohurive të pjesëmarrësve. Me vendosjen e një kurrikule bazë, ajo mund të përshtatet për të theksuar më shumë njohuritë themelore ose më aftësitë më strategjike.

ZONA DHE TARGET GRUPI

Bashkitë e Qarkut Tiranë: Bashkia Kamzë; Kavajë; Rrogozhinë; Tiranë dhe Vorë. Aktivist; Gazetar dhe Qytetar të bashkive si më lart.

TRAJNER TË PROPOZUAR

· Ekspert të Buxhetit Lokal ( ekspert pranë AIS Blerina Gjaci ose Gjergji Duro Ekspert)
· Staf dhe Ekspert Prokurime (propozohet staf AIS znj Sabina Morina / e ngarkuar e Open Procurement Partnership znj Gresa Smolica)
· Gazetar Investigativ (Prof Gazetari Zylyftar Bregu)
· Moderim (Aranita Brahaj).

PROGRAMI

Për dy ditë, dita e parë fillon pasdreke, dita e dytë trajnim i plotë.

Hyrje. Ku prezantohet Qëllimi i Trajnimit, Pjesëmarrësit dhe Pritshmëritë e tyre. Pjesëmarrësve ju kërkohet të prezantohen duke identifikuar edhe fushatën ku kanë njohuri sikurse interes. P.sh Aksesi në Informim; Kontraktime; Buxhetim Lokal. Për ta bërë dinamik Printohet një figurë e madhe tabelare me fushat dhe u parkohet secili me letër ngjitësi të vendos emrin e tij në fushën përkatëse. Kjo zgjat 10 deri 15 minuta dhe shoqërohet me prezantim dhe grupe mes të trajnuarve. Në hyrje përdoret edhe një kuiz për njohuri fillestare të pjesëmarrësve.
Tema Transparenca dhe Llogaridhënia me Financat Publike. Parashtrohet se çfarë rëndësie ka përfshirja e shoqërisë civile në monitorimin e shpenzimeve publike, kontraktimin publik dhe në promovimin e transparencës në financat publike? Opsione të përgjithshme për veprim. Çfarë impakti ka? Si mund të realizohet dhe a Ka institucione publike që kontrollojnë fondet publike. Pse nuk mjafton ky lloj kontrolli? Çfarë ndodh nëse nuk ka përfshirje të shoqërisë civile/qytetarëve?

Pyetje për Panelin: Jepni një shembull të një veprimi të suksesshëm të udhëhequr nga shoqëria civile (Shembull AIS, të dhëna të hapura, shëmbull Financat Vendore zbardhje strukturë buxheti etj)

Opsioni i dytë për këtë temë është me : Punë në grupe për rastet. Përshkrimi i situatave problematike që mund të përmirësohen me përfshirjen e qytetarëve.

Opsioni 3: Lojë me role. Rolet për OShC-të, qytetarët dhe Qeverinë.

Opsioni 4: Përshkrimi i çështjeve që i konsideroni problem për ju/komunitetin tuaj (vazhdim i ditës 2)

Në të tre opsionet, rastet e studimit hartohen bazuar në situatat aktuale shqiptare të rëndësishme në nivel lokal. Ideja është të identifikojmë kostot e mosveprimit. Koha e shpenzuar 1 orë.

Tema: Kuadri Shqiptar (legjislacion) i Përfshirjes së shoqërisë Civile. Specifikohet me e drejta për akses në informacion; programe të transparencës ; legjislacioni i të dhënave të hapura dhe ai sektorial. Kjo temë zgjat 45 minuta.
Tema: Kontraktime dhe Korniza Ligjore për proceset e Tenderimit nga Planifikimi ne Realizim. Struktura e Open Contracting Data. Ushtrim mbi rëndësinë e monitorimit sipas etapave të tenderimit ( plan; buxhetin; selektim; njoftime; konkurrime; vlerësime; përzgjedhje; ankimime; kontraktime; realizime; monitorime dhe kontestime). Ilustrim me një shembull. Diskutim i moderuar me ndarje sipas grupeve me rol. Ndarë në disa etapa kjo temë shkon nga 60 deri 80 minuta.
Tema: Veprimi Aktivizmi. Këtu trajtohet Identifikimi i Veprimit, qëllimi, grupet e duhura për përzgjedhje; burimet; Qëndrueshmëria dhe Impakti.

Konkluzione dhe Përmbledhje.

Vlerësimi. mbi temat; organizimin; trajnerët; dobishmëria.

DRAFT PËR VLERËSIM

Pjesëmarrësit plotësojnë një draft me vlerësim për rëndësinë e temave të përzgjedhura, cilësinë e trajnimit, pëlqyeshmërinë e trajnerëve dhe shembujve, organizimin etj.
MBI RAPORTI FINAL

Raporti Final përgatitet pas përfundimit të trajnimit. Evidenton sa sukses kishte; Nivelin e Pjesëmarrjes; Vlerësimin e Kryer; a u arritën qëllimet dhe mudnësi për vijimësi.

